
					இப்பக்கம் மெய்ப்பு பார்க்கப்படவில்லை
முதியோர் கல்வித்திட்டம் 661
நாவலர், “முடியுமானால் இங்கேயே இருங்கள். நான் போய்ப் பார்த்துவிட்டு வந்தபின் பேசலாம்” என்று சொன்னார்.
அப்படியே நாவலர் இல்லத்தில் ஆவலோடு காத்திருந்தேன். நாவலர் பெரியாரிடம் பேசிவிட்டுத் திரும்பி வந்தார்.


	உள்ளே நுழைந்ததும் காலையில் மறுத்ததை உறுதிப் படுத்திவிட்டு வந்தேன்’ என்று நாவலர் கூறினார்.


"அய்யா, இதுபற்றி இனிமேல் நான் வாய் திறக்கமாட்டேன். காலையில் நான் தங்களிடம் துாது வந்ததால், தங்கள் மனம் புண்பட்டிருந்தால் என்னை மன்னித்துவிடுங்கள்” என்று கல்வி அமைச்சரிடம் பணிவோடு வேண்டிக் கொண்டேன். பிறகு அவரிடம் விடை பெற்றுக்கொண்டு, அலுவலகம் திரும்பினேன்.
கலைஞர் சட்டமன்றக் கட்சித் தலைவராகத் தேர்ந்தெடுக்கப் பட்டதும், நாவலர் அமைச்சரவையில் இருந்து விலகிக் கொண்டதும் வரலாற்றில் பதிந்துள்ள நிகழ்ச்சிகளாகும்.
55 வயதில் ஒய்வு - அரசுத் துறை o
நான்கு திங்கள் ஒடிவிட்டன. திடீர் என ஒரு அறிவிப்பு வந்தது. அது அணுகுண்டு வீசியதைப் போலிருந்தது.
அக் காலத்தில், அரசுப் பணியாளர்கள் 55 வயது முடிந்ததும் ஒய்வு பெற வேண்டும். ஆனால், அரசின் கல்வித்துறையில், ஆசிரியர், கல்லூரி முதல்வர்கள், அந்தப் பதவிகளுக்கு மாற்றக்கூடிய நிலையில் உள்ள துணை இயக்குநர்கள் ஆகியோருக்கு ஒய்வு பெறும் வயது 58 ஆக இருந்தது. f o
பேரறிஞர் அண்ணா முதல்வரானதும் - நான் புதுதில்லியில் பணிபுரிகையில் - சென்னைக்குத் திரும்பி வருவேன் என்று தெரியாத நிலையில் கல்வி இயக்குநர் ஒய்வுபெறும் வயதையும் 58ஆக உயர்த்திவிட்டார்.
அதேபோல் மாவட்ட நீதிபதிகளின் ஒய்வுபெறும் வயதையும் 58 ஆக உயர்த்தியிருந்தார். மேலே குறிப்பிட்ட 1969ஆம் ஆண்டு அரசு ஆணை மேற்படி இரு பிரிவினர்களின் ஒய்வுபெறும் வயதை 55 ஆகக் குறைத்துவிட்டது.
அந்தத் தேதியில் பணியில் இருந்தவர்களுக்கு மூன்று திங்கள் முன்னறிவிப்புக் கொடுத்து, மூன்று திங்கள் முடிந்ததும் ஒய்வு பெறக்
கட்டளையிட்டது.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

